
1. .Հայաստանի Հանրապետության 2020 թվականի պետական բյուջեի մասին Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման N N 3, 4, 5, 9 և 9.1 հավելվածներում կատարել փոփոխություններ` համաձայն N N 1, 2, 3 և 4 հավելվածների:
1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:






Հիմնավորում
«Հայաստանի Հանրապետության 2020 թվականի պետական բյուջեի մասին Հայաստանի Հանրապետության օրենքում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին Կառավարության որոշման  նախագծի վերաբերյալ

1. Իրավական ակտի անհրաժեշտությունը (նպատակը)
«1205 Սոցիալական ապահովություն» բյուջետային ծրագրի «12005 Աջակցություն զոհվածների ընտանիքներին» միջոցառման շրջանակներում ՀՀ պետական բյուջեի միջոցների հաշվին ապահովվում է զինվորական ծառայության ժամանակ զոհված (մահացած) զինծառայողների հուղարկավորության, գերեզմանների բարեկարգման, տապանաքարերի պատրաստման և տեղադրման հետ կապված ծախսերի փոխհատուցումը:	Միանվագ դրամական աջակցության իրավունքը սահմանված է «Զինվորական ծառայության և զինծառայողի կարգավիճակի մասին» օրենքի 69-րդ հոդվածով, իսկ շահառուների շրջանակը և միանվագ դրամական աջակցության չափերը` Կառավարության 2018 թվականի օգոստոսի 9-ի N 916-Ն որոշման N 2 հավելվածով:
Առկա իրողություններով պայմանավորված՝ անհրաժեշտություն է առաջացել փոփոխություն կատարել Կառավարության 2019 թվականի դեկտեմբերի 26-ի N 1919-Ն որոշման մեջ և ավելացնել «12005 Աջակցություն զոհվածների ընտանիքներին» միջոցառման գծով նախատեսված գումարը։  

1.1 Կարգավորման հարաբերությունների ներկա վիճակը և առկա խնդիրները
Նախագծով առաջարկվում է պահանջվող գումարը հատկացնել միջծրագրային տեղաշարժի միջոցով։
Այսպես, «1225 Ճգնաժամերի հակազդման և արտակարգ իրավիճակների հետևանքների նվազեցման և վերացման նպատակով՝ առանձին սոցիալական խմբերին տրվող սոցիալական աջակցություն» բյուջետային ծրագրի «12013 Աջակցություն կորոնավիրուսի (COVID-19) տարածման հետևանքով մասնավոր հատվածի տուժած ոլորտների վարձու աշխատողներին, քաղաքացիաիրավական պայմանագրով աշխատողներին և անհատ ձեռնարկատերերին (Կորոնավիրուսի տնտեսական հետևանքների չեզոքացման քսաներորդ միջոցառում)» միջոցառման գծով նախատեսված 3,536.0 մլն դրամի դիմաց, նոյեմբերի 24-ի դրությամբ փաստացի ծախսը կազմել է` 3,066.4 մլն դրամ, մնացորդը՝ 469.6 մլն դրամ։ «2014 Աջակցություն կորոնավիրուսի (COVID-19) տարածման հետևանքով աշխատանքի շուկայում գոյացած դժվարությունների արդյունքում սոցիալական խնդիրների առջև կանգնած ՀՀ քաղաքացիներին (Կորոնավիրուսի տնտեսական հետևանքների չեզոքացման քսաներկուերորդ միջոցառում)» միջոցառման դեպքում նախատեսված 1,200.0 մլն դրամից ֆինանսավորվել է 370.8 մլն դրամ և մնացորդը կազմում է 829.2 մլն դրամ։ Ընդամենն այս երկու միջոցառումների գծով մնացորդը նոյեմբերի 23-ի դրությամբ կազմում է  1,298.8 մլն դրամ։
1205 ծրագրի «12005 Աջակցություն զոհվածների ընտանիքներին» միջոցառման գծով նախատեսված է տարեկան 1,771.8 մլն դրամ։ Նոյեմբերի 24-ի դրությամբ փաստացի ծախսը կազմել է 1,520.0 մլն դրամ, մնացորդը՝ 251.8 մլն դրամ, որից 1,087․8 մլն դրամը ծախսվել է 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սկսված պատերազմական գործողությունների հետևանքով զոհված զինծառայողների հուղարկավորության (1334 հայտ) և գերեզմանների բարեկարգման (110 հայտ) ծախսերի փոխհատուցմանը։
Ըստ այդմ, նպատակահարմար է կորոնովիրուսի տնտեսական հետևանքների վերացման 20-րդ և 22-րդ միջոցառումների մնացորդների հաշվին ֆինանսական միջոցներ հատկացնել «1205 Սոցիալական ապահովության» բյուջետային ծրագրի «12005 Աջակցություն զոհվածների ընտանիքներին» միջոցառմանը: 

1.2. Առկա խնդրի առաջարկվող լուծումը
Խնդրի կարգավորման համար առաջարկվում է ընդունել ՀՀ կառավարության «Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-ն որոշման մեջ փոփոխություններ կատարելու մասին» որոշումը։


1. Կարգավորման առարկան
 Հաշվի առնելով վերը նշվածը՝ ներկայացվող նախագծով առաջարկվում է  «12013 Աջակցություն կորոնավիրուսի (COVID-19) տարածման հետևանքով մասնավոր հատվածի տուժած ոլորտների վարձու աշխատողներին, քաղաքացիաիրավական պայմանագրով աշխատողներին և անհատ ձեռնարկատերերին (Կորոնավիրուսի տնտեսական հետևանքների չեզոքացման քսաներորդ միջոցառում)» միջոցառման մնացորդից 448.3 մլն դրամ և «12014 Աջակցություն կորոնավիրուսի (COVID-19) տարածման հետևանքով աշխատանքի շուկայում գոյացած դժվարությունների արդյունքում սոցիալական խնդիրների առջև կանգնած ՀՀ քաղաքացիներին (Կորոնավիրուսի տնտեսական հետևանքների չեզոքացման քսաներկուերորդ միջոցառում)» միջոցառման մնացորդից 816.0 մլն դրամ հատկացնել 1205 ծրագրի «12005 Աջակցություն զոհվածների ընտանիքներին» միջոցառմանը: 
Արդյունքում կվերաբաշխվի ընդամենը 1,264.3 մլն դրամ (հաշվարկները կցվում են)։ 
Հարկ  է նշել, որ գերեզմանաքարերի բարեկարգման լրացուցիչ ֆինանսավորման անհրաժեշտություն առկա է 1960 շահառուի հաշվարկով (2500-430-110)՝ ներկայացված 320–ի փոխարեն։ Սա նշանակում է, որ դեռևս առկա է 1640 շահառուի (1960-320) ֆինանսավորման համար միջոցների անհրաժեշտություն։

1. Իրավական ակտի կիրառման դեպքում ակնկալվող արդյունքը
Նախագծի ընդունման դեպքում ՀՀ 2020 թվականի պետական բյուջեով կնախատեսվեն բավարար միջոցներ «1205 Սոցիալական ապահովության» բյուջետային ծրագրի «12005 Աջակցություն զոհվածների ընտանիքներին» միջոցառման իրականացման համար։

ՏԵՂԵԿԱՆՔ
«Հայաստանի Հանրապետության 2020 թվականի պետական բյուջեի մասին Հայաստանի Հանրապետության օրենքում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաստանի Հանրապետության 2020 թվականի պետական բյուջեի մասին Հայաստանի Հանրապետության օրենքում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:











ՏԵՂԵԿԱՆՔ

«Հայաստանի Հանրապետության 2020 թվականի պետական բյուջեի մասին Հայաստանի Հանրապետության օրենքում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին


«Հայաստանի Հանրապետության 2020 թվականի պետական բյուջեի մասին Հայաստանի Հանրապետության օրենքում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա: 

